
Mob Cab-Cyclosporiasis zoo li cas? 
Tus mob Cyclosporiasis yog ib tug mob los ntawm tus cab me me hu ua Cyclospora cayetanensis.  
Xyoo 1979 yog thawj zaug uas tau pom tus mob no kis rau neeg. 

 
Tus Cab Cyclospora nyob qhov twg? 
Tus cab Cyclospora feem ntau pom muaj nyob rau cov teb chaws tsis tau muaj kev vam meej, kuj  
muaj tsawg kawg hauv teb chaw U.S.A. 
 
Leej twg thiaj raug tau tus mob cyclosporiasis no? 
Txhua tus neeg tsis hais muaj hnub nyoog li cas yeej muaj feem yuav raug tus cab Cyclospora no, 
cov uas kheev yuav raug tshaj mas yog cov neeg nyob rau cov teb chaws tsis tau muaj kev vam 
meej. Yog noj tej txiv hmab txiv ntoo los yog tej zaub noj uas tuaj ntawm cov teb chaws no tuaj kuj 
yuav kis tau tus cab no yog tsis ntxuav cov khoom ntawd kom hu si ua ntej muab los noj. 
 
Tus Cab Cyclospora ri li cas? 
Yog noj tej khoom los yog haus tej dej lo quav lawm mas yuav kis tau tus cab Cyclospora no. Tus cab 
Cyclospora yuav kis tsis tau ntawm ib tug neeg mus rau lwm tus neeg vim tias thaum tus cab tawm 
ntawm lub cev nrog quav mus mas nws yuav tsum tau ncu hauv av los yog tej qhov chaw sov so noo 
tsawv kom hlob ua ntej nws yuav kis rau lwm tus neeg.  
 
Cov tsos mob ntawm tus mob cyclosporiasis zoo li cas? 
Tus mob Cyclosporiasis no feem ntau mas yuav ua rau raws plab tshau lug ntev loo, tsis qab los, 
poob ceeb thawj, tsam plab, muaj paus, mob plab, xeev siab, ntuav, nkees, mob ib ce, thiab kub cev 
tsem tsawv. Qee leej neeg uas raug tus cab no kuj mob sib khuav xwb, los yog, tsis pom muaj mob 
dab tsi li. 
 
Thaum raug tus kab mob cab tas, yuav sai li cas thiaj pom tsos mob tshwm? 
Yuav yog ib lub lis piam tom qab tau noj los yog haus tej dej lo quav muaj cab tas mas yuav chiv mob.                    
 
Yuav kuaj li cas thiaj paub tias yog tus mob cyclosporiasis ?       
Yuav coj cov quav mus kuaj hauv qhov chaw kuaj kab mob. Thaum kuaj ib zaug xwb tsis pom tshwm, 
tsis txhais hais tias tsis tau raug tus cab; tej zaum yuav tau kuaj ob peb tawb quav ntxiv mas thiaj 
yuav kuaj tau tus cab no. 
 
Yuav kho tus mob cyclosporiasis no li cas? 
Yuav muab tshuaj tua kab mob los kho cov neeg uas tau raug tus mob cyclosporiasis no. Tsis tas li, 
cov neeg tseem raws plab yuav tau so thiab haus dej haus kua txiv kom ntau mus pab lub cev.  
 
Yuav tiv thaiv tus mob cyclosporiasis li cas?                 
Tsis txhob noj tej khoom noj los yog haus tej dej uas tau nphav raug quav mas yuav tiv thaiv kom 
txhob raug tus mob no. Thaum mus tsham cov teb chaws tsis tau muaj kev vam meej, yuav tsum tsis 
txhob noj cov khoom noj xws li txiv hmab txiv ntoo los yog tej zaub noj uas tsis tau muab ci, hau, los 
yog tev thiab tsis txhob haus tej dej uas tsis tau muaj tshuaj tua cov kab mob.  

